
కుమారసంభవము











	వ॥	
అనిన చతురాననచతురోక్తులకుం బరమేశ్వరుండు ప్రహృష్టమనస్కుండై దక్షు

నీక్షించి దాక్షాయణిపైఁ బ్రణయభావాకలితహృదయుండై యున్నగంగాధరు

నింగితం బెఱింగి పద్మయోని వెండియు నిట్లనియె.

	క॥	
ఆనెపమున ద్రోహమునకు । వానిన పాందరసి యతనివంశం బెల్లన్

గానుపునఁ బెట్టి యార్చిన । నేనియుఁ జాల దిది పెద్దయే దక్షునకున్.

	ఆ॥	
ఇంతద్రోహుఁ డయ్యు నితఁడు వధార్హుఁడే । యభవ నీవు దీని నవధరింపు

మవని బ్రాహ్మణో నహంతవ్య మనుపలు । కీవు నిలుపకున్న నేల తప్పు.

	వ॥	
అని పరమేశ్వరుననుమతంబునం బ్రజాపతి దక్షప్రజాపతిబంధమోక్షంబు సేసి

యమృతాత్మకు శ్రీపాదంబులపైఁ బెట్టిన దదీయస్పర్శనంబున దక్షుండు తత్క్ష

ణంబ సచేతనుండై భక్త్యావేశంబునం బ్రణుతింప నభిముఖుండై.

	లయగ్రాహి॥	
ఫాలతలవిస్ఫురితలోలతరభాసురవిశాలభయదాసురకరాళనయనాగ్ని

జ్వాల లొకొ పింగళజటాళియొకొ నాఁ బెరసి తూలి దివి భూషణచయాలుళికదీర్ఘ

వ్యాళనికరంబొకొ కరాళియొకొ నాఁ దనరి క్రాల వరనృత్యవరలోలుఁ డగుశ్రీకం

కాలధరు నుజ్వలకపాలధరు సన్నిశితశూలధరు నీశ్వరు దయాళు నుతియింతున్.

	లయ॥	
ఉర్వర సలింపఁ గులపర్వతచయం బదర బర్వి భువి నంబునిధు లౌర్వశిఖియాడం

బూర్వసురనాగసురపూర్వదిగధీశయదువార్విభుధనేశ్వరులగర్వము లడంగన్

సర్వగుణముఖ్యులును సర్వగుణభూతములు నార్వ నహిభూషణములోర్వ దిశలన్ గం

ధర్వతతి వాడఁగ నపూర్వనటనాది యగుసర్వగతు సర్వమయు శర్వు నుతియింతున్.

	లయ॥	
తాలరుతిగీతిరుతి మేలితతి వాద్యరుతిసాలరసవంతమయి యోలి నులియంబ్రో

త్తాలగతి మెట్టుచునుఁ గేల చరు లిచ్చుచును సాలి యనురాగమున గ్రాలుచు సుఖాబ్ధిం

దేలుచును మేముఱచి వ్రాలుచును గెత్తుచును రోలగతి నేత్రిభుజచాలనటతోఁ బ్రే

తాలయమునందు సుఖలీల నెఱసంజ ననునోలగతి వాడుశివు శూలి నుతియింతున్.

	లయహారిణి॥	
కఱగళము ఘనఘనము తెఱుఁ గనఁగ నుఱికలును

గఱడియలు ద్రిపుచలును గిఱిడియలుఁ బెల్లై

యుఱుము లన వడిఁ జెలఁగఁ గొఱ నెలయు దనరుచులు

		 ఈ పేజీలో చివరి మార్పు 17 డిసెంబరు 2020న 01:48కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.



		గోప్యతా విధానం
	వికీసోర్స్ గురించి
	అస్వీకారములు
	Code of Conduct
	వృద్ధికారులు
	గణాంకాలు
	కుకీ ప్రకటన
	మొబైల్ వీక్షణ



		[image: Wikimedia Foundation]
	[image: Powered by MediaWiki]





		

	
 

 

		
		

Toggle limited content width







